
На дарозі да новага жыцьця с. 11-12
Жыцьцё – гэта вечнае змаганьне. У гэтым змаганьні, ў тэй вайне сусьветнай слабые – гінуць, моцные – перэважываюць. Што не мае даволі сіл да жыцьця – прападае.


У сьвеце расьлін і зьвяроў бачым цікавае з’яўленьне: сьмерць часовую, летаргічны сон. Перад прыходам зімы, каторая зніштажае ўсё кволае і слабое, расьліны і іншые жывые стварэньня заміраюць – бытцым хочуць ашукаць праўдзівую, вечную сьмерць, якую нясуць марозы і сьцюжа. Але с першымі вясеньнімі павевамі схаванае ў іх жыцьцё будзіцца нанова, каб праз летні час яны маглі спаўняць ізноў сваё назначэньне: умацовываць далеё свой род, свой гатунак, паддзержываць жыцьцё на зямлі.


Нешта падобнае бывае і з народамі. У безупыннай вайне перэмагаюць слабейшых. Калі ў іх нехват сілы, каб іскру жыцьця хоць таёмна перэхаваць у сабе, - яны гінуць вечнай сьмерцьцю; але часцей іх сбмерць – гэта толькі сьмерць для вока, непраўдзівая: яна падобна на зімовую сьпячку у прыродзі. Здаецца, бытцым народ перэд навалай бед прыкінуўся (с. 12) мёртвым зумысьля, каб, ашцкаўшы сваіх ворагаў, перэхаваць лягчэй жывую і чыстую душу да лепшых часоў. А як настане дзень васкрэсеньня, з бязмернай сілай ідзе народ тварыць новае жыцьцё, нясучы ўсе скарбы національнай душы ў дар чэлавечэству.
Гэта, - вялікая гістарычная праўда, і мінулае сталецьце дало асабліва многа прыкладаў васкрэсеньня цэлых народаў. Усе такія факты крэпка ўмацовываюць і нашу веру ў поступ національнаго адраджэньня беларускаго народу.

Мы называем беларускі національны рух адраджэньнем, але можна гаварыць аб адраджэньні, ўваскрэсеньні толькі таго, што ўжо калісь нарадзілася, жыло і замёрла. У гісторыі беларусаў, як націі, мы, бачым усе тры гэтые момэнты.

